
Ag Déileáil le Timpistí & Gortuithe do Dhaltaí
Eanáir 2008 & Lúnasa 2011

Tabhair ar aird:  Is í aidhm na hacmhainne seo ná cuidiú le scoileanna a bpolasaithe féin a cheapadh. Cé go ndearnadh gach iarracht cruinneas an eolais atá tugtha a chinntiú, moltar do scoileanna dul i gcomhairle le ciorcláin atá cothrom le dáta, le reachtaíocht dhéanach nó le treoirlínte ó ghníomhaireacht ábhartha má tá ceisteanna sonracha acu faoin ábhar seo. 
Cúlra

· Árachas i gcoinne Dliteanais as Díobháil do Dhaltaí agus do Mhúinteoirí.

Is mian leis an Aire Oideachais aird Bainisteoirí bunscoileanna a dhíriú ar Imlitir na Roinne 11/68 maidir le hárachas i gcoinne dliteanais as díobháil do dhaltaí agus do mhúinteoirí.

Maidir leis an gcuraclam nua, sa chás go bhfuil úsáid trealaimh i gceist, go háirithe trealamh a chuireann aon ghuais nua le sábháilteacht, bheifí ag súil go ngníomhódh an Bainisteoir chun a chinntiú go mbeadh níos mó rialaithe agus maoirseachta á bhfeidhmiú ag múinteoirí agus d’fhéadfadh sé a bheith faoi dhliteanais sa chás go raibh timpiste ag dalta.

D’fhonn na breithnithe seo molann an tAire gur cheart do Bhainisteoirí cinntiú go gclúdóidh an t-árachas a fhaigheann siad i ndáil le timpistí a leithéid d’eachtraí.

· Foirm Tuairiscithe Timpiste – Féach Lámhleabhar Chomhaltaí an Bhoird Bainistíochta CPSMA

Ceisteanna nach mór a bhreithniú:

Timpistí/Gortuithe

· Cad is brí le miontimpiste nó mionghortú?

· Cad is brí le timpiste nó gortú tromchúiseach?

· Cad iad na socruithe atá i bhfeidhm chun déileáil le gach ceann de na cásanna sin?

· An bhfuil duine ainmnithe ar an bhfoireann a rachfar i gcomhairle leis/léi nuair a bhítear ag déileáil le timpistí nó le díobhálacha?

· Cé a dhéanann an cinneadh má theastaíonn comhairle leighis inniúil nó cóir leighis?

· Cad iad na nósanna imeachta a leantar sa chás go dteastaíonn cóir leighis nó comhairle den sórt sin?

· Cathain a dhéantar teagmháil le tuismitheoirí/caomhnóirí, conas a dhéantar sin agus cé a dhéanann é sin?

· Cad a tharlaíonn murar féidir teagmháil a dhéanamh le tuismitheoirí? An bhfuil uimhreacha teagmhála éigeandála stóráilte? Cé chomh minic agus a thugtar suas chun dáta iad sin?

· Sa chás gur bhain mionghortú do leanbh agus nach mbíonn gá  na tuismitheoirí a bheith sa scoil, conas a thugtar fógra do na tuismitheoirí agus cé a dhéanann é sin?

· Conas a chuirtear múinteoirí sealadacha/ionadaíochta ar an eolas faoi na nósanna imeachta sin?

· Cá bhfuil an bosca garchabhrach stóráilte? Cad iad na hábhair atá stóráilte i ngach bosca? Cé atá freagrach as an mbosca a athstocáil?

· Ar bhreithnigh an Bord Bainistíochta go bhféadfaí oiliúint a chur ar an bhfoireann i ngarchabhair mar bheartas dea-chleachtais?

· Cad iad na bearta Garchabhracha a chuirtear i bhfeidhm i gcás gearrthacha/scríobthaí, fuil, cnámh a cheaptar a bheith liúnta/briste?

· An mbíonn lámhainní á gcaitheamh acu sin a bhíonn ag láimhseáil gortuithe agus an bhfaigheann siad réidh leo go sábháilte i ndiaidh gach gortú?

· Murar féidir dul i dteagmháil le tuismitheoirí/caomhnóirí, cé a théann in éineacht le daltaí sa chás go gcaitheann sé/sí cóir leighis a fháil?

Coimeád Cuntas

· Cad iad na cuntais a choimeádtar de thimpistí/gortuithe?

· Cén leagan amach a úsaidtear chun cuntas a choimeád?

· Foirm tuairiscithe timpiste (Lámhleabhar CPSMA, 2007) 

· Leabhar tuairiscithe timpiste – ceann don scoil ar fad nó leabhair ar leithligh i gcás rannóga difriúla den scoil/chlós

· Cá háit a gcoimeádtar na cuntais? Cé atá freagrach as na cuntais sin? An gcuirtear na cuntais sin isteach chuig Cathaoirleach an Bhoird Bainistíochta ag teacht le Aguisín 47?

· Cé chomh fada a choimeádann an scoil a cuid cuntais ar thimpistí?

· An dtugtar tuairisc do chuideachta árachais na scoile faoi gortuithe tromchúiseacha agus, más cuí, don Údarás Sláinte agus Sábháilteachta ag teacht le ceanglais an chomhlachta sin. An bhfuil sé sin breacaithe síos i Ráiteas Sláinte & Sábháilteachta na scoile?

· Sa chás go dtarlaíonn timpiste nó gortú tromchúiseach nó mór an bhfuil socrú i bhfeidhm ag an scoil chun árachóirí na scoile a chur ar an eolas, an gnáthfhoirm Tuairiscithe Timpiste a chomhlánú, srl.

Rollú

· An féidir teacht ar eolas maidir le sláinte/ailéirgí an dalta nuair a rollaítear sa scoil é/í?

· An féidir eolas den sórt sin a thabhairt suas chun dáta go bliantúil?

· Cá háit a gcoimeádtar an t-eolas? Conas a chuirtear in iúl é dóibh siúd lena mbaineann sé?

